
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
১৬
আনন্দ-তুফান।





বিন্দু যদি থাকে অবশেষ,

তপ্ত এত, ধরা নাহি যায়;

প্রাণ তাহা না পারে মা দিতে,

দগ্ধ পাছে হয় ও চরণ—সাগর পারের তরি।

‘বাসনা’-আমান্ন আছে বটে

সুসজ্জিত বড়ই সুন্দর!

কিন্তু শিবে! কা’র তরে রয়েছে সঞ্চিত তাহা,

না বুঝি’, দিয়াছি পঞ্চভূতে।

ভূতে খায়, খায় রিপুদলে,

তবু না ফুরায় সে ‘বাসনা’।

কিন্তু গো মা! ভয় করে তোমারে তা’দিতে;

উচ্ছিষ্ট-করেছে তা’রা সবে।

পূজা মোর হ’ল না জননি।

ক্ষমা কর তনয়ে এবার।

“পূজি আমি”, সাধ যদি হয় তব চিতে,

দেখাও মা ‘আমারে’[১] সম্মুখে
‘আমি’ হয়ে পূজিব তোমায়; বড় আশা।




 







	↑ আমি যাহা, তাহা আমার জ্ঞান-চক্ষুর গোচর কর।

